
KENYATAAN MEDIA CO-OPBANK PERTAMA 
1 MAC 2023 

 
MAJLIS PENGUMUMAN DIVIDEN ADK-KWRS DAN  

PENYAMPAIAN PENGHARGAAN KEPADA 20 KOPERASI PENERIMA DIVIDEN 
ADK- KWRS TERTINGGI BAGI TAHUN 2022 

 

 

1. Co-opbank Pertama (CBP) hari ini mengumumkan dividen untuk Akaun Deposit 

Koperasi, Kumpulan Wang Rizab Statutori (ADK-KWRS) kepada Pendeposit 

(Koperasi) sebanyak 2.28% bagi tahun kewangan berakhir 31 Disember 2022 dengan 

jumlah agihan dividen sebanyak RM2.7 juta.  

 

2. Pengumuman tersebut disempurnakan oleh Timbalan Pengerusi Eksekutif SKM, 

Datuk Umar Sarim Bin Saidin yang turut dihadiri Pengerusi CBP, Datuk Baharom bin 

Embi dan Anggota Lembaga CBP.  

 
3. Datuk Baharom Embi berkata, sehingga 31 Disember 2022, sebanyak 281 buah 

koperasi telah mendepositkan ADK-KWRS di CBP dengan jumlah terkumpul 

sebanyak RM190 juta. 

 
4. “Jumlah pendeposit ADK-KWRS ini telah meningkat kepada 281 buah Koperasi 

daripada 196 buah Koperasi pada tahun 2021 dengan peningkatan sebanyak 43 

peratus manakala jumlah keseluruhan deposit meningkat sehingga 91 peratus. Ini 

menunjukkan sektor koperasi terus kekal utuh walaupun berdepan dengan keadaan 

ekonomi yang tidak menentu.’’ 

 
5. “Untuk makluman, sehingga Februari 2023, jumlah deposit akaun ADK-KWRS sudah 

melebihi RM202 juta dan ianya adalah satu prestasi yang sangat 

memberangsangkan,” katanya.  

 
6. Dalam masa yang sama, Datuk Baharom turut berkata, CBP mensasarkan sebanyak 

RM250 juta deposit menjelang akhir tahun ini, selari dengan sasaran pihak SKM. Oleh 

itu, beberapa program termasuk roadshow sedang dirancang dan akan diadakan di 

seluruh negara bagi mempromosikan ADK ini kepada setiap koperasi.  

7. Turut disampaikan di majlis tersebut ialah penyampaian penghargaan kepada 20 

Koperasi Penerima Dividen Tertinggi ADK-KWRS bagi tahun 2022. 

 
8. CBP telah dilantik sebagai Pengurus Dana ADK-KWRS sejak 12 September 2019 

bagi tempoh lima (5) tahun bermula dari 2019 hingga 2024 dan ianya merupakan 

inisiatif dibawah Pelan Pembangunan Sektor Perkhidmatan Koperasi oleh SKM bagi 

memperkasakan Gerakan Koperasi Kebangsaan. 

 

9. Dalam masa yang sama, beliau mengharapkan agar lebih banyak lagi koperasi dapat 

mendepositkan ke dalam ADK-KWRS demi kebaikan gerakan koperasi di negara ini.  
-TERIMA KASIH- 

 

 
Mengenai Co-opbank Pertama 

Co-opbank Pertama (CBP) telah ditubuhkan pada 7 Jun 1950. Pada September 2014, CBP telah 

diiktiraf oleh Suruhanjaya Koperasi Malaysia dan Bank Negara Malaysia sebagai sebuah bank. 

CBP mempunyai 29 buah cawangan di seluruh negara termasuk Sabah dan Sarawak. CBP 

menawarkan pelbagai produk Pembiayaan Individu, Koperasi serta Korporat, Ar-Rahnu, Deposit, 

Syer Keanggotaan serta Takaful dan Wasiat Untuk maklumat lanjut, sila layari www.cbp.com.my 

 

 

Untuk maklumat lanjut, sila hubungi : 

Syaiful Arief Syah Mohamed Said / 013 394 4999 

Firdaus Mat Radzi / 013 480 9127 

Jabatan Strategi dan Komunikasi Korporat, Co-opbank Pertama 

jskk@cbp.com.my 

http://www.cbp.com.my/
mailto:jskk@cbp.com.my

